
ARGIA 

46

20
07

ko
 m

ar
tx

oa
re

n 
18

a
er

di
k
o 

k
ai

er
a

Nagore Irazustabarrena

Makina bat kontu

Denbo r a r en  mak in a

Iwo JimaIwo Jima

HITLERREN AUTOA. Hil hone-
tan Christie’s enkante etxeak las-
terketa auto berezia salduko du.
Auto modelo hau Hitlerrek eskatuta
egin zuten, munduari Hirugarren
Reich-aren gaitasun teknologikoa
erakutsi asmoz. Auto Union D-Typ
modeloa Ferdinand Porsche disei-
natu eta Auto Union-ek –egungo
Audik– ekoiztu zuen. Modelo horre-
tako bost ale baino ez dira geratzen
eta enkantean hamabi milioi dola-
rretan salduko dutela aurreikusten
dute; enkantean auto batengatik
inoiz ordaindu den preziorik altuena.

POLEMIKA sortzen ari da Ofe-
lia Rey katedradunaren Los mitos
del apóstol Santiago lana. Aurki
frantsesera itzuliko duten libu-
ruan, Reyk apostolua Iber iar
Penintsulan egon zeneko mitoa
nola sortu zen aztertzen du. Egi-
learen ustez, apostolua ez zen
inoiz penintsulan izan eta horrek
harrotu ditu hautsak.

Arrastoak

riekin eraso nahi zuten etsaia baina
hegazkin horiek 3.000 km-ko autono-
mia baino ez zuten eta eskuratu berri
zuten artxipelagotik Japoniara joan-
etorria egiteko 5.000 km-ko bidea
egin behar zuten. Mapa hartu eta
hantxe topatu zuten irtenbiderik ego-
kiena, geldialdia egiteko behar zuten
puntu aproposa: Iwo Jima.

Ez dago garbi japoniarrek espioi-
tzari esker jakin ote zuten amerikarren
asmoen berri. Intuizio hutsak bultzatu-
ko zituen seguruenik Iwo Jima babes-
tera. Eta ez zen lan erraza 20.000 gizo-
nekin 100.000 soldaduko armada
estatubatuarrari aurre egitea. Horrega-
tik, bigarren mailako kezkak ezabatu
behar zituzten. Goiz batez, Iwo Jima-
ko lau herrixketan azaldu ziren solda-
duak. Biztanle guztiak esnarazi eta,
presaka, azalpenik eman gabe, bi
ontzietan sartu eta beste uharte
batzuetara eraman zituzten. Han
hutsetik hasi beharko zuten bizitza
berria.

Hortik aurrera Iwo Jimako historia
ezagunagoa da. 1945eko otsailaren
16an hasi zen gatazka. 6.821 soldadu
estatubatuar eta 18.000 japoniar baino
gehiago hil ziren. Inork gogoan ez
zuen uharte koxkor galdua mundu
guztian ezagun egingo zen hilerri erral-
doia bilakatu zen. Eta berriki Clint
Eastwoodek Iwo Jimako gatazkaren
inguruan bat ez, bi film egin ditu. n

Joe Rosenthalek
1945ean egindako
argazkiak –ezkerrean–
eta uharteko gatazkan hil
ziren 25.000 soldaduek,
Iwo Jima mundu osoan
ezaguna egitea ekarri
zuten.
Urtebete lehenago Itsaso
Bareko mapan puntu
txiki bat baino ez zen
Iwo Jima.

. BILT-
MO AA
IWO JIMA, 1944. 21 km koadroko Itsa-
so Bareko uharte koxkorrak 1.000
biztanle eskas zituen. Iwo Jimak
“sufrearen uhartea”esan nahi du, eta
horixe zen irlako jarduera ekonomiko
bakarra: sufrea ustiatzea. Tokyo urrun
zegoen, eta ez distantzia geografikoa-
ri dagokionean bakarrik. Inork ez
zuen interesik sulfuro usaineko irla
gris horretan. Gainera, ur eskasiari
aurre egin behar zioten; Iwo Jiman ez
dago lakurik, ez ibairik, ez errekarik,
ez iturri naturalik. Euriak baldintza-
tzen zuen erabat irla bolkanikoaren
bizitza. Irratiak gerra handi batean
sartuta zeudela esaten zien, baina
haien eguneroko borroka egarria eta
lan baldintza itogarriak jasatea zen.

Urtea amaitzear zela, bat-batean,
ontzi inperialak agertu ziren itsasoan.
Aste gutxitan 20.000 soldadu japo-
niar iritsi ziren uhartera eta bi aero-
dromo eraiki zituzten, irlako biztan-
leek euren jardunari eusten zioten
bitartean. Tadamichi Kuribayashi
jeneralak bi erronka zituen: Iwo
Jiman gune logistikoa ezartzea eta,
ondoren, estatubatuarren erasoari
aurre egitea.

Ordurako estatubatuarrek begiz
jota baitzuten Itsaso Bareko puntu
txiki hura. AEBetako itsas armadak
Mariana uharteak konkistatu berri
zituen, baina hori ez zen nahikoa
Japoniara iristeko. B-29 bonbarda-


